


ალაზანი-ივრის სააუზო მართვის გეგმის პილოტური სგშ-ს პროექტში ჩართული იყვნენ  შემდეგი ექსპერტები: საერთაშორისო 
კონსულტანტი ბ-ნ მარტინ სმუტნი, ირმა მელიქიშვილი (გუნდის ლიდერი და კლიმატის ცვლილებასთან დაკავშირებული 
საკითხების ექსპერტი), ელინა ბაქრაძე (წყლისა და ნიადაგის ხარისხის საკითხები), ანა რუხაძე (ბიომრავალფეროვნებასთან, 
ჰაბიტატებთან და დაცულ ტერიტორიებთან დაკავშირებული საკითხები), ლელა სერებრიაკოვა (საზოგადოებრივი 
ჯანდაცვის საკითხები), გიორგი გულიაშვილი (ჰიდროლოგია და ბუნებრივი საფრთხეები), დავით დარსაველიძე (სოციალურ-
ეკონომიკური საკითხები),  ირაკლი ქობულია (კულტურული მემკვიდრეობის საკითხები და GIS რუქები).

ბორშურის ტექსტი: 

მომზადდა ბ. მარტინ სმუტნის მიერ. კონტრიბუტორები: ირმა მელიქიშვილი, ალექსანდრე ბელოკუროვი, ნინო მალაშხია.

რუკები: 

სგშ ანგარიშში წარმოდგენილი თემატური რუკები მომზადდა ირაკლი ქობულიას მიერ EUWI + პროგრამის მიერ მოწოდებული 
GIS მონაცემთა ბაზის საფუძველზე. ბროშურაში ასევე წარმოდგენილია ალაზანი-ივრის აუზის მართვის გეგმისთვის EUWI + 
პროგრამის  (შედეგი 2-ის) ფარგლებში  REC Caucasus-ის (პროგრამის ქვეკონტრაქტორის)  მიერ შემუშავებული რუკა.

ფოტოები და დიზაინი:

ფოტოების ავტორი: ზურაბ ჯინჭარაძე
დიზიანერი: პაატა დვალაძე

სგშ-ს პილოტური პროექტი განხორციელდა ალიშერ მამაჯანოვის მეთვალყურეობით, EUWI+ პროგრამის ლიდერი UNECE-ის 
მხრიდან, ქრისტინე კიცლერის და ალექსანდრე ბელოკუროვის, UNECE და ელისო ბარნოვის,  EUWI+ პროგრამის წარომადგენელი 
საქართველოში, დახმარებით. პილოტურ პროექტს ადგილზე კოორდინაციას უწევდა GEO და მისი გუნდი, წარმოდგენილი 
ნინო მალაშხიას სახით. 

სამადლობელო:

სგშ-ს პილოტური პროექტის ჯგუფი გამოხატავს მადლიერებას საქართველოს მთავრობის მიმართ, კერძოდ, გარემოს 
დაცვის და სოფლის მეურნეობის სამინისტროსა და მისი გარემოსა და კლიმატის ცვლილების დეპარტამენტისა და 
გარემოსდაცვითი შეფასების დეპარტამენტის მიმართ, ასევე,  დაცული ტერიტორიების სააგენტოს და გარემოს ეროვნულ 
სააგენტოს,  ეკონომიკის და მდგრადი განვითარების სამინისტროს, საქართველოს კულტურული მემკვიდრეობის დაცვის 
ეროვნულ სააგენტოს, სტატისტიკის ეროვნულ სამსახურის, დაავადებათა კონტროლისა და საზოგადოებრივი ჯანმრთელობის 
ეროვნული ცენტრის მიმართ საჭირო ინფორმაციის დროულად მოწოდებისთვის და გაწეული მხარდაჭერისთვის.

სგშ-ს პილოტური პროექტის ჯგუფი მადლიერებას გამოხატავს ასევე EUWI+ პროგრამის და REC Caucasus-ის მიმართ 
ნაყოფიერი თანამშრომლობისთვის.

ევროკავშირის მიერ დაფინანსებული პროგრამის „ევროკავშირის წყლის ინიციატივა პლუს აღმოსავლეთ პარტნიორობის 
ქვეყნებისთვის (EUWI+4EaP)“ განხორციელებაზე პასუხისმგებელია გაეროს ეკონომიკური კომისია ევროპისთვის (UNECE) 
ეკონომიკური თანამშრომლობის და განვითარების ორგანიზაციასთან (OECD) ერთად, რომლებიც პასუხისმგებელი არიან 
პროგრამის 1-ი შედეგის შესრულებაზე; მე-2 და მე-3 შედეგების შესრულებაზე კი პასუხისმგებლობა ეკისრება ევროკავშირის 
წევრი ქვეყნების კონსორციუმს, რომლის შემადგენლობაში შედიან ავსტრიის გარემოს სააგენტო (UBA, ავსტრია) - წამყვანი 
კოორდინატორი და წყლის საერთაშორისო ოფისი (OiEau, საფრანგეთი).

დისკლამაცია:

„ალაზანი-ივრის სააუზო მართვის გეგმის სტრატეგიული გარემოსდაცვითი შეფასების სგშ ანგარიში“ მომზადდა ევროკავშირის 
ფინანსური დახმარებით EUWI+  პროგრამის კომპონენტის ფარგლებში, რომელსაც ხელმძღვანელობს UNECE. ანგარიშში 
გამოთქმული მოსაზრებები არ ასახავს ევროკავშირის ან აღმოსავლეთ პარტნიორობის ქვეყნების მთავრობების 
თვალსაზრისს.

ეს დოკუმენტი და მასში შემავალი ნებისმიერი რუკა არ გულისხმობს ზიანის მიყენებას ტერიტორიის სტატუსის ან 
სუვერენიტეტის, ნებისმიერი საერთაშორისო ტერიტორიისა და საზღვრების დელიმიტაციის და ნებისმიერი ტერიტორიის, 
ქალაქის ან ტერიტორიის დასახელებისთვის.

1.1. მიზანი და ამოცანები 

სტრატეგიული გარემოსდაცვითი შეფასება (სგშ) ეკონომიკური და რეგიონული განვითარების შესაძლო 
უარყოფითი ზემოქმედების თავიდან აცილების და შერბილების მიზნით, სტრატეგიულ დაგეგმარებასა 
და გადაწყვეტილების მიღების პროცესში გარემოსა და ადამიანის ჯანმრთელობასთან დაკავშირებული 
საკითხების ინტეგრირების საერთაშორისო დონეზე აღიარებული მთავარი ინსტრუმენტია. სგშ მოითხოვს 
გარემოსდაცვით და ჯანდაცვის სახელმწიფო უწყებებსა და საზოგადოებასთან კონსულტაციების 
ჩატარებას განვითარების არამდგრადი ღონისძიებების შესახებ გადაწყვეტილებების მიმღები პირების 
ადრეულ ეტაპზე ინფორმირების მიზნით და ხელს უწყობს ადამიანის ჯანმრთელობასთან დაკავშირებული 
რისკების შემცირებასა და მართვას. ის ხელს უწყობს მდგრადი განვითარების მიზნებისა და პრინციპების 
განხორციელებას, მწვანე ეკონომიკაზე გადასვლას და  ზრდის დაგეგმვისა და გადაწყვეტილების 
მიღების პროცესებისა და მათი შედეგების ლეგიტიმაციის დონეს. მეტიც, ის სახელმწიფოებს აძლევს 
შესაძლებლობას, გეგმების მომზადების ფარგლებში გაითვალისწინონ პანდემიებით გამოწვეული 
ჯანმრთელობასთან დაკავშირებული რისკები და შესაბამისი შემარბილებელი ღონისძიებები, 
წაახალისონ ჯანსაღი ცხოვრების წესი, ხელი შეუწყონ ადამიანების სოციალურ-ეკონომიკური პირობების 
გაუმჯობესებას და ხარისხიან ჯანდაცვასა და სოციალურ მომსახურებაზე წვდომას.

გაეროს ეკონომიკური კომისია ევროპისათვის (UNECE) სგშ-ს ოქმი სგშ-ს შემდეგნაირად განმარტავს 
„...გარემოსა და ადამიანის ჯანმრთელობაზე მოსალოდნელი ზემოქმედების შეფასება, რომელიც მოიცავს 
გარემოზე ზემოქმედების შეფასების ანგარიშის ფარგლების დადგენას და აღნიშნული ანგარიშის მომზადებას, 
საზოგადოების მონაწილეობას, მასთან კონსულტაციებს და გარემოზე ზემოქმედების შეფასების ანგარიშისა 
და საჯარო კონსულტაციების შედეგების გათვალისწინებას გეგმაში ან პროგრამაში” (მუხლი 2.6).

სგშ-ს ოქმის თანახმად, სგშ-ს მიზანია, გარემოსდაცვითი თვალსაზრისით გამართლებული და მდგრადი 
განვითარების ხელშეწყობის მიზნით გეგმებისა და პროგრამების მომზადების პროცესში გარემოსა 
და ადამიანის ჯანმრთელობასთან დაკავშირებული საკითხების სათანადოდ გათვალისწინების 
უზრუნველყოფა. კერძოდ, სგშ გეგმებსა თუ პროგრამებზე პასუხისმგებელ უწყებებსა და 
გადაწყვეტილებების მიმღებ პირებს ეხმარება, გაითვალისწინონ: 

•	ძირითადი გარემოსდაცვითი ტენდენციები, პოტენციალი და შეზღუდვები, რომლებმაც შესაძლოა 
ზემოქმედება მოახდინონ გეგმასა ან პროგრამაზე ან მოექცნენ გეგმის ან პროგრამის ზემოქმედების 
ქვეშ.

•	გეგმისა ან პროგრამისთვის აქტუალური გარემოსდაცვითი მიზნები და ინდიკატორები.

•	შემოთავაზებული ვარიანტების და გეგმის ან პროგრამის განხორციელების მოსალოდნელი 
მნიშვნელოვანი გარემოსდაცვითი ზემოქმედებები.

•	უარყოფითი ზემოქმედებების თავიდან აცილების, შემცირების ან შერბილების და დადებითი 
ზემოქმედებების გაძლიერების ღონისძიებები.

•	შესაბამისი უწყებებისა და საზოგადოების და შესაძლო ზემოქმედების ქვეშ მოქცეული ქვეყნების 
(ასეთის არსებობის შემთხვევაში) მოსაზრებები და ინფორმაცია. 

სგშ-ს გამოყენება შესაძლებელია სახელმწიფო გეგმებთან, პროგრამებთან, პოლიტიკურ და სხვა ისეთ 
სტრატეგიულ დოკუმენტებთან მიმართებით, რომლებიც ქმნიან საფუძველს სამომავლო პროექტებთან 
(რომლებისთვისაც შესაძლებელია სავალდებულო იყოს გზშ) დაკავშირებული გადაწყვეტილებების 

1. რა არის სტრატეგიული გარემოსდაცვითი 
შეფასება

მისაღებად ისეთ განსხვავებულ სფეროებში, როგორიცაა სოფლის მეურნეობა, სატყეო მეურნეობა, 
თევზჭერა, ენერგეტიკა, მრეწველობა (წიაღისეულის მოპოვების ჩათვლით), ტრანსპორტი, 
რეგიონული განვითარება, ნარჩენების მართვა, ტელეკომუნიკაციები, ტურიზმი, ქალაქგეგმარება და 
მიწათსარგებლობა. 

1.2. სგშ-ს სარგებელი 

ეკონომიკური და რეგიონული განვითარების გეგმების მომზადების პროცესში სგშ-ს ეფექტიანად 
და თანმიმდევრულად გამოყენება ქვეყნებს მდგრადი განვითარების მიზნების მიღწევაში, მწვანე 
ეკონომიკაზე გადასვლასა და კლიმატის ცვლილებით გამოწვეული პრობლემების მოგვარებაში 
ეხმარება. კერძოდ, სგშ უზრუნველყოფს:  

•	გარემოსა და ადამიანის ჯანმრთელობის დაცვის მაღალ ხარისხს: სგშ ავლენს სტრატეგიული 
განვითარების შემოთავაზებული ვარიანტების მოსალოდნელ მნიშვნელოვან ზემოქმედებას 
გარემოსა და ადამიანის ჯანმრთელობაზე და დამგეგმავ ორგანოებს გადაწყვეტილებების მიღების 
ადრეულ ეტაპზე სთავაზობს უარყოფითი ზემოქმედებების შერბილების გზებს და განვითარების 
ალტერნატიულ ვარიანტებს.  

•	მდგრადი ეკონომიკური განვითარებისა და მწვანე ეკონომიკის ხელშეწყობას: სგშ ხელს უწყობს 
მწვანე ეკონომიკის მიღწევას მდგრადი ალტერნატივების და ინოვაციების გათვალისწინებისა და 
ეკოსისტემების ტევადობის ფარგლებში ეკონომიკური განვითარების მომგებიანი ვარიანტების 
მოძიებას.  

•	გაუმჯობესებულ დაგეგმვას დამგეგმავების წახალისებით, გაითვალისწინონ რისკებისა და 
შესაძლებლობების მთელი სპექტრი განვითარების უფრო მდგრადი ფორმების მოსაძიებლად: სგშ-ს 
კარგად სტრუქტურირებული ჩარჩო დაგეგმვის პროცესს უფრო სისტემურს,  ნაკლებად სპორადულსა 
და საბოლოო ჯამში, უფრო ეფექტიანს ხდის. 

•	გადაწყვეტილებების მიღების უფრო ეფექტიან პროცესს: სტრატეგიულ დონეზე მიმდინარე 
გადაწყვეტილებების მიღების პროცესი, რომელიც სგშ-ს შედეგებს ითვალისწინებს, საქმიანობის 
განხორციელების დონეზე ნაკლებ კამათსა და პრეტენზიებს იწვევს. გადაწყვეტილებების მიღების 
ასეთი პროცესი ზოგავს დროსა და რესურსებს. 

•	მმართველობის გაუმჯობესებას საქმიანობების დაგეგმვასა და მომზადებაში გამჭვირვალობის დონის 
ამაღლებით: სგშ ადგენს ეროვნულ და ადგილობრივ დონეზე დამგეგმავ ორგანოებს, ბიზნესსა და 
სამოქალაქო საზოგადოებას (არასამთავრობო ორგანიზაციების ჩათვლით) შორის კონსულტაციებისა 
და კომუნიკაციის პროცედურებს. 

•	გარემოსა და ადამიანის ჯანმრთელობაზე ზემოქმედებების უგულებელყოფით გამოწვეული 
ძვირადღირებული შეცდომების თავიდან აცილებას განვითარების გარემოსდაცვითი თვალსაზრისით 
არამდგრადი ვარიანტების შესახებ დროული გაფრთხილების გზით. სგშ ამცირებს ზიანის 
გამოსწორების ისეთი ძვირადღირებული ღონისძიებების აუცილებლობას, როგორიცაა ობიექტების 
ადგილმდებარეობის შეცვლა და ხელახალი დაპროექტება.

•	პროექტების დონეზე გარემოსდაცვითი შეფასების პროცესების გაძლიერებას: სგშ-ს შეუძლია ისეთი 
ზემოქმედებების გამოვლენა, რომელთა შემჩნევა პროექტის დონეზე ძალიან ძნელია; კერძოდ, სგშ-ს 
შეუძლია მასშტაბური და კუმულაციური ზემოქმედებების ადრეულ ეტაპზე იდენტიფიცირება. აქედან 
გამომდინარე, ცალკეული პრობლემების გადაწყვეტა სტრატეგიულ დონეზე არის შესაძლებელი, რაც 

პროექტების დონეზე გარემოსდაცვითი შეფასების პროცესს აადვილებს. 

•	ქვეყნის ეკონომიკის სხვადასხვა დარგებს შორის კონფლიქტების თავიდან აცილებას დაგეგმვის 
ადრეულ ეტაპზე გეგმის ან პროგრამის სხვა გეგმებსა თუ პროგრამებთან ურთიერთდამოკიდებულე-
ბის შესწავლისა და ისეთი ალტერნატივების შეთავაზების გზით, რომლებიც კონფლიქტების თავიდან 
აცილებას უზრუნველყოფენ. 

•	წარმოადგენს კლიმატის ცვლილებასთან ადაპტაციისა და მისი შედეგების შერბილების საშუალებას 
დაგეგმვის პროცესში კლიმატის ცვლილებასთან დაკავშირებული ასპექტების გათვალისწინების 
გზით.

•	გარემოსდაცვითი პრობლემების მოგვარების მიზნით შესაბამის სახელმწიფო უწყებებსა და 
საზოგადოებას შორის ეფექტიანი რეგიონული თანამშრომლობისა და  ტრანსსასაზღვრო კონსულ-
ტაციების ხელშეწყობას ისეთ გეგმასა ან პროგრამასთან დაკავშირებთ, რომელმაც შესაძლოა 
მეზობელი სახელმწიფოს გარემოზე უარყოფითი ზემოქმედება მოახდინოს (მაგ., საზიარო დაცული 
ტერიტორია, საწყლო გზები, სახმელეთო სატრანსპორტო გზები და ტრანსსასაზღვრო დაბინძურება).

1.3. სგშ-ს გამოყენების ძირითადი პრინციპები 

ზემოთ აღნიშნული სარგებლის სრულად მისაღებად, სგშ უნდა ჩატარდეს ეფექტიანად შემდეგი 
პრინციპების1 მიხედვით. კერძოდ, სგშ:

•	უნდა ჩატარდეს გეგმასა ან პროგრამაზე პასუხისმგებელი უწყების მიერ და ის უნდა იყოს 
ინტეგრირებული და მორგებული გეგმისა ან პროგრამის მომზადების ლოგიკას.

•	უნდა ჩატარდეს გადაწყვეტილების მიღების მაქსიმალურად ადრეულ ეტაპზე, როდესაც ალტერნა-
ტივები და ვარიანტები ჯერ კიდევ განხილვის პროცესშია.

•	კონცენტრირებული უნდა იყოს გეგმისა ან პროგრამის მომზადების კონკრეტული ეტაპებისთვის 
აქტუალურ საკითხებზე. ეს ხელს შეუწყობს პროცესის დროულად, ხარჯეფექტიანად და საიმედოდ 
წარმართვას.  

•	უნდა შეაფასოს ალტერნატივების გონივრული დიაპაზონი იმის გათვალისწინებით, რომ მათი 
ფარგლები გადაწყვეტილების მიღების სხვადასხვა დონეებზე შესაძლოა განსხვავებული იყოს. 
შესაძლებლობის ფარგლებში უნდა გამოავლინოს პრაქტიკული და გარემოსდაცვითი თვალსაზრისით 
საუკეთესო ვარიანტი.  

•	უნდა უზრუნველყოს პროცესში ხელისუფლების, საზოგადოებისა და სხვა მთავარი დაინტერესებული 
მხარეების ჩართულობა ადრეულ ეტაპებზე და მკაფიოდ ჩამოყალიბებული პროცედურების 
შესაბამისად. უნდა გამოიყენოს კონსულტაციების ადვილად გამოყენებადი მეთოდები, რომლებიც 
მორგებული იქნება სამიზნე ჯგუფებზე. 

•	უნდა ჩატარდეს სათანადო და ხარჯეფექტიანი მეთოდებითა და ანალიზის ტექნიკით. უნდა მიაღწიოს 
დასახულ მიზანს არსებული ინფორმაციის, ვადებისა და რესურსების პირობებში. უნდა შეაგროვოს 
ინფორმაცია იმ რაოდენობითა და დეტალიზაციის დონით, რომელიც აუცილებელია სწორი 
გადაწყვეტილებების მისაღებად.  

(1) გამოყენებულია სგშ-ს შესახებ UNECE-ს სახელმძღვანელოს და ზემოქმედების შეფასების საერთაშორისო 
ასოციაციის (IAIA) ტექსტები. 2002 წ..სტრატეგიული გარემოსდაცვითი შეფასება: ეფექტიანობის კრიტერიუმები. 
ფარგო, ჩრდილოეთი დაკოტა: ზემოქმედების შეფასების საერთაშორისო ასოციაცია (International Association for Im-
pact Assessment).

საქართველოში გარემოსდაცვითი შეფასების სისტემის რეფორმა 1996 წელს დაიწყო. ქვეყანამ 
მნიშვნელოვან წარმატებას სგშ-სა და გზშ-ს სრულად განვითარებული სისტემის დანერგვის 
მიმართულებით 2013-2017 წლებში მიაღწია. 2014 წელს საქართველო-ევროკავშირს შორის ასოცირების 
შესახებ შეთანხმების ხელმოწერით, საქართველოს გარემოს დაცვის სფეროში, მათ შორის გარემოს-
დაცვითი შეფასების მიმართულებით, გარკვეული  ვალდებულებები დაეკისრა. 2017 წელს მიღებულ იქნა 
გარემოსდაცვითი შეფასების ახალი კოდექსი, რომელიც წარმოადგენს მნიშვნელოვან წინგადადგმულ 
ნაბიჯს საქართველოში სგშ-სა და გზშ-ს თანამედროვე სისტემის დამკვიდრების მიმართულებით. 
კოდექსის საშუალებით ეროვნულ საკანონმდებლო ჩარჩოში გადმოტანილ იქნა ესპოს კონვენციისა და 
სგშ-ს შესახებ მისი ოქმის, აგრეთვე სგშ-სა და გზშ-ს შესახებ ევროკავშირის დირექტივების მოთხოვნები. 
უნდა აღინიშნოს, რომ მიუხედავად იმისა, რომ საქართველოში გზშ ფართოდ გამოიყენება, ქვეყანაში 
მხოლოდ რამდენიმე სგშ არის ჩატარებული. 

2.1. სგშ-ს ეროვნული საკანონმდებლო ჩარჩო  

გარემოსდაცვითი შეფასების კოდექსის თანახმად, გარკვეულ დარგებში, მათ შორის წყლის რესურსების 
მართვის  სექტორში, მომზადებული სტრატეგიული და პოლიტიკური დოკუმენტები სგშ-ს ექვემდებარება. 
გარდა ამისა, გარემოსდაცვითი შეფასების კოდექსი განსაზღვრავს პროცედურებს, რომელთა მიზანია, 
გამოავლინოს ისეთი დაგეგმილი პროექტის გარემოზე შესაძლო ზემოქმედება, რომელიც მიეკუთვნება 
კოდექსის დანართი I-ში გათვალისწინებულ საქმიანობას და, სკრინინგის გადაწყვეტილების 
შესაბამისად, დანართი II-ში გათვალისწინებულ საქმიანობას.

გარემოსდაცვითი შეფასების კოდექსის თანახმად, სგშ არის სტრატეგიული დოკუმენტის2 განხორციელებით  
გარემოსა და ადამიანის ჯანმრთელობაზე შესაძლო ზემოქმედების შესწავლისა და ზოგადი პროგნოზირების 
პროცედურა და მისი შედეგების გათვალისწინება სტრატეგიული დოკუმენტის მიღებისას/დამტკიცებისას.

გარემოსდაცვითი შეფასების კოდექსის მიხედვით, სგშ შემდეგ ეტაპებს მოიცავს:

•	სკრინინგი სტრატეგიული დოკუმენტის სგშ-ს ჩატარების საჭიროების განსაზღვრის მიზნით;

•	სკოპინგი, მაგ., სკოპინგის განცხადების მომზადება, სკოპინგის კონსულტაციების ჩატარება და 
სკოპინგის დასკვნის გაცემა2;

•	სგშ-ს ანგარიშის მომზადება ;

•	საზოგადოების მონაწილეობა და კონსულტაციების ჩატარება შესაბამის სახელმწიფო უწყებებთან და 
დაინტერესებულ მხარეებთან სტრატეგიული დოკუმენტისა და სგშ-ს ანგარიშის განხილვის მიზნით;

•	გარემოსდაცვითი შეფასების კოდექსის მუხლი 27.7-ის შესაბამისად, საქართველოს გარემოს დაცვისა 
და სოფლის მეურნეობის სამინისტროსა  და საქართველოს ოკუპირებული ტერიტორიებიდან 
დევნილთა, შრომის, ჯანმრთელობისა და სოციალური დაცვის სამინისტროს მიერ რეკომენდაციების 
მომზადება სგშ-ს პროცესთან დაკავშირებით, რომლებიც გათვალისწინებულ უნდა იქნეს სტრატეგიული 
დოკუმენტის დამტკიცებისას.  

(2) სტრატეგიული დოკუმენტი – საქართველოს კანონმდებლობის საფუძველზე გამოცემული ადმინისტრაციული 
ორგანოს კანონქვემდებარე ნორმატიული აქტი, რომლითაც ცალკეული სექტორებისთვის დგინდება სამომავლო 
განვითარების ჩარჩო გარემოსდაცვითი შეფასების კოდექსის შესაბამისად.

2. საქართველოში სგშ-ს განვითარება              
და არსებული მდგომარეობა

2.2. სგშ და წყლის რესურსების მართვის სექტორი  

ევროკავშირის წევრ სახელმწიფოებში წყლის რესურსებთან დაკავშირებულ სტრატეგიულ 
დოკუმენტებთან მიმართებით სგშ ფართოდ გამოიყენება. კერძოდ, სგშ უტარდება როგორც უშუალოდ 
წყლის რესურსებთან დაკავშირებულ სტრატეგიულ დოკუმენტებს, კერძოდ, მდინარეთა სააუზო მართვის 
გეგმებს, რომელთა მომზადება და განხორციელება სავალდებულოა ევროკავშირის წყლის ჩარჩო 
დირექტივით, ასევე ისეთ გეგმებსა და პროგრამებს, რომლებმაც, შესაძლოა, ზემოქმედება მოახდინონ 
წყლის რესურსებზე, მაგალითად, სივრცითი განვითარების ან ტერიტორიული მოწყობის გეგმებს, 
აგრეთვე ენერგეტიკისა და ტრანსპორტის სექტორებში მომზადებულ სტრატეგიულ დოკუმენტებს. 

წყლის რესურსების მართვის შესახებ კანონის პროექტის მომზადების პროცესი საქართველოს გარემოს 
დაცვისა და სოფლის მეურნეობის სამინისტრომ, დონორების მიერ სხვადასხვა პროექტებისა და 
ინიციატივების, მათ შორის  „წყლის ინიციატივა პლუსი აღმოსავლეთ პარტნიორობის ქვეყნებისთვის“ (EUWI+) 
პროგრამის3 ფარგლებში, უზრუნველყოფილი ფინანსური დახმარებით დაიწყო.  „წყლის რესურსების 
მართვის შესახებ კანონპროექტი ამჟამად სახელმწიფო უწყებებს შორის კონსულტაციებს გადის, მის 
უახლოეს მომავალში მისაღებად“.

კანონპროექტი წყლის რესურსების მართვის შესახებ წყლის სექტორში ამკვიდრებს სააუზო მართვის 
მიდგომას და 6 სააუზო ტერიტორიული ერთეულისთვის მოითხოვს სააუზო მართვის გეგმების მომზადებასა 
და განხორციელებას. წყლის რესურსების მართვის კანონის პროექტის თანახმად, დამგეგმავ ორგანოს 
გარემოს დაცვისა და სოფლის მეურნეობის სამინისტრო წარმოადგენს. კანონის მიღების შემდეგ მდინარეთა 
სააუზო მართვის გეგმები, გარემოსდაცვითი შეფასების კოდექსის თანახმად, სგშ-ს პროცედურას 
დაექვემდებარება. 

(3)  ევროკავშირის პროგრამა „წყლის ინიციატივა პლუსი აღმოსავლეთ პარტნიორობის ქვეყნებისთვის“ (EUWI+): 
ევროკავშირის დაფინანსებით EUWI+ პროგრამა აღმოსავლეთ პარტნიორობის ქვეყნებს ეხმარება წყლის რესურსებთან, 
განსაკუთრებით ტრანსსასაზღვრო მდინარეების მართვასთან, დაკავშირებულ ევროკავშირის კანონმდებლობასთან 
საკუთარი კანონმდებლობის დაახლოებაში. პროექტის მიზანია აღმოსავლეთ პარტნიორობის ქვეყნებში წყლის 
რესურსების მართვის გაუმჯობესება ევროკავშირის წყლის ჩარჩო დირექტივის შესაბამისად. საქართველოში EUWI+ 
პროგრამის ერთ-ერთ კონკრეტულ მიზანს ევროკავშირის წყლის ჩარჩო დირექტივის შესაბამისი მდინარეთა სააუზო 
მართვის გეგმების მომზადება  წარმოადგენს. კერძოდ, პროექტი მხარს უჭერს ალაზანი-ივრისა და ხრამი-დებედას 
სააუზო მართვის გეგმების შემუშავების პროცესს. 

სგშ-ს მომზადებისა და გამოყენების სფეროში საქართველოს გარემოს დაცვისა და სოფლის მეურნეობის 
სამინისტროს და, ზოგადად, ქვეყნის შესაძლებლობების გაძლიერების მიზნით, გაეროს ეკონომიკური 
კომისია ევროპისათვის  (UNECE), „წყლის ინიციატივა პლუსი აღმოსავლეთ პარტნიორობის ქვეყნებისთვის“ 
(EUWI+) პროექტის ფარგლებში საქართველოს ალაზანი-ივრის სააუზო მართვის გეგმის პროექტის  პილოტური 
სგშ-ს ჩატარებაში დაეხმარა. 

ალაზანი-ივრის სააუზო მართვის გეგმის პროექტის სგშ-ს პილოტური პროექტის განხორციელება 2019 წლის 
დეკემბერში დაიწყო. პილოტური პროექტი ორი მთავარი ეტაპისგან შედგებოდა: სკოპინგის ეტაპი 
- 2019 წლის დეკემბრიდან 2020 წლის აპრილამდე (სკოპინგის ანგარიშის მომზადებისა და სკოპინგის 
კონსულტაციების ჩათვლით) და სგშ-ს ანგარიშის მომზადება (2020 წლის აპრილი-სექტემბერი), 
რომელსაც მოჰყვა  სააუზო მართვის გეგმის პროექტისა და სგშ-ს ანგარიშის პროექტის განხილვა (2020 
წლის ოქტომბერი-ნოემბერი).

ვინაიდან მდინარეთა სააუზო მართვის გეგმა თავისი ხასიათით გარემოს დაცვაზე ორიენტირებული 
დოკუმენტია, სგშ-ში ყურადღება ძირითადად ალაზანი-ივრის აუზში არსებულ გარემოსდაცვით, 
სოციალური-ეკონომიკურ და ჯანმრთელობასთან დაკავშირებულ ასპექტებზე მდინარეთა სააუზო 
მართვის გეგმის დადებითი ზემოქმედებების გაძლიერებაზე გამახვილდა. 

უნდა აღინიშნოს, რომ ვინაიდან მდინარეთა სააუზო მართვის გეგმები საქართველოს კანონმდებლობით 
ამჟამად (2020 წლის ნოემბრის მდგომარეობით) სავალდებულო არ არის, მისი მომზადება პილოტურ 
ხასიათს ატარებს. შესაბამისად, ალაზანი-ივრის სააუზო მართვის გეგმის სგშ ვერ ჩაითვლება 
ოფიციალურ დოკუმენტად გარემოსდაცვითი შეფასების კოდექსის ფარგლებში. თუმცა, სგშ-ს საწყის 
ეტაპზე საქართველოს გარემოს დაცვისა და სოფლის მეურნეობის სამინისტროსთან შეთანხმდა, რომ ალაზანი 
ივრის სააუზო მართვის გეგმის სგშ-ს პილოტური პროექტი შეძლებისდაგვარად გაივლიდა სგშ-ს ყველა იმ 
ეტაპს, რომელიც განსაზღვრულია გარემოსდაცვითი შეფასების კოდექსში, სგშ-სთან დაკავშირებული 
ეროვნული კანონმდებლობის მოთხოვნების სრულად დასაკმაყოფილებლად.  

3.1 ალაზანი-ივრის სააუზო მართვის გეგმის პროექტის შესახებ 

წყლის რესურსების მართვის კანონპროექტისა და ევროკავშირის წყლის ჩარჩო დირექტივის შესაბამი-
სად, ალაზანი-ივრის სააუზო მართვის გეგმის მიზანია წყლის ობიექტების კარგი სტატუსის მიღწევა, მათი 
მდგომარეობის გაუარესების თავიდან აცილება წყლის რესურსების მდგრადი მართვის უზრუნველყოფა. 

მდინარეთა სააუზო მართვის გეგმის მიერ ალაზანი-ივრის აუზში იდენტიფიცირებულ იქნა წყლის 
რესურსების მართვასთან დაკავშირებული შემდეგი მნიშვნელოვანი პრობლემები:

•	ურბანული ჩამდინარე წყლების ჩაშვების წერტილოვანი წყაროებიდან წარმოქმნილი დაბინძურება;

•	 სამრეწველო ჩამდინარე წყლების ჩაშვების წერტილოვანი წყაროებიდან წარმოქმნილი დაბინძურება 
(ქვიშა-ხრეშის მოპოვება);

•	მიწათმოქმედების დიფუზიური წყაროებიდან წარმოქმნილი დაბინძურება;

•	მეცხოველეობის დიფუზიური წყაროებიდან წარმოქმნილი დაბინძურება;

•	სტიქიური ნაგავსაყრელების დიფუზიური წყაროებიდან წარმოქმნილი დაბინძურება;

3. ალაზანი-ივრის სააუზო მართვის გეგმის 
პილოტური სგშ 

•	ჭარბი წყალაღება (რწყვა, მოსახლეობის წყალმომარაგება, ჰესები, თევზის მეურნეობები, და სხვ.)

•	ჰიდრომორფოლოგიური ცვლილებები (ჰიდროლოგიური ხარჯის ცვლილება. მდინარის და ჰაბიტატების 
უწყვეტობის დარღვევა, მორფოლოგიური ცვლილებები). 

ალაზანი-ივრის სააუზო მართვის გეგმა შემდეგი კომპონენტებისაგან შედგება: i) ალაზნისა და ივრის 
აუზების დახასიათების ანგარიში, ii) ანგარიში წყლის რესურსებზე ადამიანის საქმიანობის ზეწოლისა და 
ზემოქმედების შესახებ, iii) მდინარის აუზის ეკონომიკური ანალიზი, iv) ალაზანი-ივრის სააუზო მართვის 
გეგმის ღონისძიებათა პროგრამა წყლის ობიექტებისათვის, (v) ალაზანი-ივრის სააუზო მართვის გეგმით 
გათვალისწინებული ღონისძიებების ეკონომიკური ანალიზი და vi) გარემოსდაცვითი მიზნები. 

ღონისძიებათა პროგრამა მდინარეთა სააუზო მართვის გეგმის მთავარი კომპონენტია. ის მომზადდა 
ზეწოლების/ზემოქმედებების ანალიზისა და შესაბამისი რისკების შეფასების საფუძველზე და მიზნად 
ისახავს წყლის რესურსების მართვასთან დაკავშირებული ზემოთ ჩამოთვლილი მნიშვნელოვანი 
პრობლემების გადაჭრას. ღონისძიებათა პროგრამაში განსაზღვრულია ორი სახის ღონისძიებები - 
ძირითადი ღონისძიებები,  რომლებიც აუცილებლად უნდა იქნეს ჩართული ღონისძიებების პროგრამაში 
და დამატებითი ღონისძიებები, რომლებიც შემუშავებულია ძირითად ღონისძიებებთან ერთად წყლის 
ჩარჩო დირექტივის მიზნების მიღწევის უზრუნველსაყოფად. დამატებითი ღონისძიებები შეიძლება 
იყოს დამატებითი საკანონმდებლო აქტების მომზადება, ფინანსური ზომების მიღება, სამეცნიერო და 
საგანმანათლებლო კამპანიების ჩატარება, რომლებიც ძირითადი ღონისძიებების ფარგლებს სცილდება. 

3.2. გარემოსა და ადამიანის ჯანმრთელობასთან დაკავშირე-
ბული მთავარი საკითხები ალაზანი-ივრის აუზში  

ალაზანი-ივრის აუზში გარემოსა და ადამიანების ჯანმრთელობის წარსულში და ამჟამად არსებული 
მდგომარეობის ანალიზის საფუძველზე სგშ-ში გამოიკვეთა გარემოსა და ადამიანის ჯანმრთელობასთან 
დაკავშირებული მთავარი საკითხები, რომლებიც აქტუალურია მდინარეთა სააუზო მართვის გეგმისთვის, 
ანუ საკითხები, რომლებზეც მდინარეთა სააუზო მართვის განხორციელებამ შესაძლოა (დადებითი ან 
უარყოფითი) ზემოქმედება მოახდინოს:

მთავარი საკითხები კონკრეტული პრობლემები

წყლის რესურსები

სამრეწველო და ურბანული ჩამდინარე წყლები და ზედაპირული 
ჩამონადენი
დაბინძურების სასოფლო-სამეურნეო დიფუზიური წყაროები
წყლის ობიექტებში სხვა ჩამდინარე წყალი

სავარაუდოდ დაბინძურებული მიწისქვეშა წყლები

მიწისქვეშა წყლების სუსტი მონიტორინგი

არასრულყოფილი ჰიდროლოგიური მონიტორინგის ქსელი

მოძველებულია და არაეფექტიანი არსებული სარწყავი სისტემები

დანგრეული და დაზიანებული კაშხლები და წყალსაცავები

ბუნებრივი 
საფრთხეები

სეტყვა

წყალდიდობა/წყალმოვარდნა

მდინარის ნაპირების ეროზია

ღვარცოფი

მეწყერი

ნიადაგი
ნიადაგის დაბინძურება

ნიადაგის დეგრადაცია

კლიმატის ცვლილება და მასთან 
დაკავშირებული რისკები

გახანგრძლივებული გვალვები და წყლის დეფიციტი 

კლიმატის ცვლილებით გამოწვეული ბუნებრივი კატასტროფების 
შესაძლო გახშირება   

ბიომრავალფეროვნება, 
ჰაბიტატები და დაცული 

ტერიტორიები

თევზების პოპულაციები, განსაკუთრებით გადაშენების საფრთხის 
წინაშე მყოფი სახეობები

წყალზე დამოკიდებული სხვა სახეობების პოპულაციები, 
განსაკუთრებით გადაშენების საფრთხის წინაშე მყოფი და 
მოწყვლადი სახეობები

ივრის ჭალის ტყეები

ალაზნის ჭალის ტყეები

დაცული ტერიტორიები  

ზურმუხტის ქსელის უბნები და ბიოსფერული რეზერვატები

ჯანდაცვა

სასმელი და საყოფაცხოვრებო დანიშნულების  წყლის ხარისხი და 
უსაფრთხოება 

სასოფლო-სამეურნეო დანიშნულების  წყლის ხარისხი და 
უსაფრთხოება 

სამედიცინო და საზოგადოებრივი ჯანდაცვის ობიექტების უწყვეტი 
წყალმომარაგება

სამედიცინო მომსახურების ხელმისაწვდომობა საგანგებო 
სიტუაციებში

ადგილობრივი მოსახლეობის ცოდნა, დამოკიდებულება და პრაქტიკა

სოციალურ-ეკონომიკური 
ფაქტორები

ეკონომიკური ზრდა და ზეწოლა წყლის ხარისხზე 
დემოგრაფიული ცვლილება და მოსახლეობის რაოდენობის 
შემცირება, განსაკუთრებით მთიან ტერიტორიებზე  
უმუშევრობა და დაბალი შემოსავლები 

ადგილობრივი დაინტერესებული მხარეების ცნობიერების დაბალი 
დონე/არამდგრადი ეკონომიკური საქმიანობები/პრაქტიკა 
არასაკმარისი/ არასრულყოფილი ინფრასტრუქტურა და სერვისები

კულტურული მემკვიდრეობა
კულტურული მემკვიდრეობის ობიექტებისა და მათი 
მახასიათებლების შესაძლო ფიზიკური დაზიანება

3.3. სგშ-ს მთავარი დასკვნები გარემოსა და ადამიანის ჯანმრთე-
ლობაზე მოსალოდნელ ზემოქმედებასთან დაკავშირებით
წყლის რესურსები: მდინარეთა სააუზო მართვის გეგმა, ყოვლისმომცველი ღონისძიებებისა და 
ზომების საშუალებით, ქმნის ალაზანი-ივრის აუზში წყლის ხარისხის გაუმჯობესებისა და წყლის 
რესურსების მართვის კოორდინირებულ ჩარჩოს. მდინარეთა სააუზო მართვის გეგმის ღონისძიებების 
განხორციელებას, მაგ., ჩამდინარე წყლების გამწმენდი ნაგებობების და წყალარინების სისტემის 
მშენებლობას, წყალარინების ქსელის რეაბილიტაციას, მილსადენის, ჭებისა და კოლექტორების 
შეცვლას, ასევე სხვა არაპირდაპირ ზომებს, როგორიცაა ნიტრატების მიმართ მოწყვლადი ზონების 
სამოქმედო გეგმების მომზადება, კარგი სასოფლო-სამეურნეო პრაქტიკის დანერგვა წყლის ობიექტების 
სოფლის მეურნეობიდან წარმოქმნილი ნიტრატებით დაბინძურებისაგან დასაცავად, და სხვ., პირდაპირი 
დადებითი ზემოქმედება ექნება წყლის ხარისხზე. 

ალაზანი-ივრის სააუზო მართვის გეგმაში გათვალისწინებული ღონისძიებების განხორციელება 
დადებით ზემოქმედებას მოახდენს აუზის ჰიდროლოგიაზე. მდინარეთა სააუზო მართვის გეგმაში 
გათვალისწინებული ღონისძიებების მიზანია ჰიდროლოგიასთან დაკავშირებული არსებული და 
მოსალოდნელი პრობლემების მოგვარება. კერძოდ, დაგეგმილია სარწყავი სისტემების რეაბილიტაცია 
წყლის დანაკარგების შესამცირებლად, წყალაღების/წყლის დაგუბების რეგულირება და მდინარის 
ზომიერი ხარჯის დადგენა და შენარჩუნება წყალზე დამოკიდებული საქმიანობებისთვის წყლის 
საკმარისი რაოდენობის უზრუნველსაყოფად, აგრეთვე მხედველობაში მიღებულია კლიმატის ცვლილების 
ზემოქმედება წყლის ობიექტებზე. გარდა ამისა, გათვალისწინებულია ჰიდროლოგიური მონიტორინგის 
ქსელის გაუმჯობესება, რაც მდინარეებში წყლის ბალანსის შესაფასებლად საჭირო დამატებითი 
მონაცემების შექმნას უზრუნველყოფს. ეს შექმნის საფუძველს სარწყავ არხებში გასაშვები წყლის 
რაოდენობის შესახებ ინფორმირებული გადაწყვეტილებების მისაღებად და წყალაღების სათანადოდ 
დასაგეგმად, მაგ., ახალი ჰესებისთვის. 

ნიადაგები: მდინარეთა სააუზო მართვის გეგმის განხორცილებას დადებითი ზემოქმედება ექნება 
ნიადაგის დაბინძურებისა და დეგრადაციის შემცირების თვალსაზრისით. ისეთი ღონისძიებების 
განხორციელება, როგორიცაა ალაზანი-ივრის აუზში ორგანული მეურნეობების შექმნა, ვერმიკომპოსტის 
დამზადების პრაქტიკის დანერგვა (ბიოჰუმუსის წარმოება), სასუქების გამოყენებისა და მეცხოველეობის 
კარგი პრაქტიკის დანერგვა, ხელს შეუწყობს ნიადაგის სტრუქტურისა და ხარისხის გაუმჯობესებას 
მდინარის აუზში, სადაც სოფლის მეურნეობა ეკონომიკის ერთ-ერთი წამყვანი დარგია. 

ბუნებრივი საფრთხეები: მდინარეთა კალაპოტებში დამცავი ჰიდროტექნიკური ნაგებობების 
რეაბილიტაცია და მშენებლობა ხელს შეუწყობს მდინარეთა ნაპირების ეროზიის და წყალდიდობების/
წყალმოვარდნების დროს მათი დატბორვის არეალის შემცირებას. მდინარეებიდან ნატანის 
პერიოდულად ამოღება და მათი კალაპოტების ჩაღრმავება-გასწორხაზოვნება შეარბილებს 
ღვარცოფების უარყოფით ზემოქმედებას. ჰიდროლოგიური დაკვირვების გამართული ქსელი ხელს 
შეუწყობს იმ ტერიტორიების იდენტიფიცირებას, სადაც ხშირია წყალდიდობები/წყალმოვარდნები, 
და ადრეული შეტყობინების სისტემებისთვის შესაფერისი ადგილების შერჩევას. მდინარეთა სააუზო 
მართვის გეგმაში გათვალისწინებულია ისეთი საკითხები, როგორიცაა მდინარეების ნაპირების დაცვა 
და დაცვის სხვა ღონისძიებები, რომლებიც თავის მხრივ ხელს შეუწყობენ მდინარის კალაპოტისა 
და მისი მორფოლოგიის აღდგენას, რაც მდინარეების ბუნებრივთან მიახლოებული მდგომარეობის 
შენარჩუნებას უზრუნველყოფს. აქედან გამომდინარე, მდინარეთა სააუზო მართვის გეგმა მნიშვნელოვნად 
გააუმჯობესებს არსებულ ვითარებას, თუმცა, გეგმაში ასევე გათვალისწინებულ უნდა იქნეს ცალკეული 
ზომები რეგიონში ბუნებრივი საფრთხეების რისკების შესამცირებლად.  

კლიმატის ცვლილება: არსებული მდგომარეობის ანალიზი აჩვენებს, რომ კლიმატის ცვლილება 
მომავალში ალაზანი-ივრის აუზზე უარყოფით ზემოქმედებას მოახდენს. კლიმატის ცვლილებასთან 
დაკავშირებულია ისეთი რისკები, როგორიცაა წყლის დეფიციტი და კლიმატის ცვლილებით გამოწვეული 
ბუნებრივი საფრთხეების გააქტიურება. აქედან გამომდინარე, მნიშვნელოვანია კლიმატის ცვლილების 
კარგად შესწავლა და მდინარეთა სააუზო მართვის გეგმის საადაპტაციო ღონისძიებების განხილვა მოკლე 
და გრძელვადიან პერსპექტივაში.  მდინარეთა სააუზო მართვის გეგმა მოიცავს ღონისძიებებს, რომლებიც 

ორიენტირებულია წყლის ობიექტებზე კლიმატის ცვლილების ზემოქმედების გათვალისწინებაზე და 
ასევე სხვა არაპირდაპირ ზომებს, მაგ., ღონისძიებებს, რომლებიც ეხება წყალაღების რეგლამენტის 
მომზადებას.  ცხადია, რომ ამ ღონისძიებების განხორციელება ხელს შეუწყობს კლიმატის ცვლილების 
შედეგებისთვის აუზის მზადყოფნის დონის ამაღლებასა და მათთან ადაპტაციას. 

ბიომრავალფეროვნება, ჰაბიტატები და დაცული ტერიტორიები: მდინარეთა სააუზო მართვის 
განხორციელებას დადებითი ზემოქმედება ექნება ჭალის ტყეებზე, განსაკუთრებით მდინარე ივრის 
გასწვრივ მდებარე ჭალის ტყეებზე. ამ თვალსაზრისით ყველაზე მნიშვნელოვანია ღონისძიებები, 
რომლებიც ეხება მდინარეში გარემოსდაცვითი ხარჯის უზრუნველყოფას, ამოღებული წყლის 
რაოდენობების კონტროლისა და გარემოსდაცვითი ხარჯის შეფასების მეთოდოლოგიის შემუშავებას. 
ჭალის ტყეების აღდგენის პირდაპირი ზომები გათვალისწინებულია ღონისძიებათა პროგრამაშიც, 
რომელთა განხორციელებას ასევე მნიშვნელოვანი დადებითი ზემოქმედება ექნება. 

მდინარეთა სააუზო მართვის გეგმის განხორციელებას ექნება არაპირდაპირი დადებითი ზემოქმედება 
წყლის სახეობებზე, განსაკუთრებით თევზებზე და წყალზე დამოკიდებულ სხვა სახეობებზე, 
წყლის ხარისხის გაუმჯობესების ხელშეწყობით და გარემოსდაცვითი ხარჯის აღდგენის გზით, რაც 
წყლის ობიექტების ფრაგმენტაციას შეამცირებს. თუმცა, ღონისძიებათა პროგრამაში არ არის 
გათვალისწინებული წყალზე დამოკიდებული სახეობების, მათ შორის გადაშენების საფრთხის წინაშე 
მყოფი სახეობების, საკონსერვაციო სტატუსის გაუმჯობესების პირდაპირი ზომები.

დამატებითი ღონისძიებების უმეტესობა, წყლის ხარისხისა და ჰიდრომორფოლოგიური პირობების 
გაუმჯობესების გზით, არაპირდაპირ დადებით ზემოქმედებას მოახდენს სახეობებისა და ჰაბიტატების 
საკონსერვაციო სტატუსზე.

ჯანდაცვა: წყალი ადამიანის ჯანმრთელობის უმნიშვნელოვანესი ასპექტია, და შესაბამისად, მდინარეთა 
სააუზო მართვის გეგმის განხორციელების შედეგად გაუმჯობესებული წყალმომარაგება და წყლის 
ხარისხი დადებითად იმოქმედებს ადამიანების ჯანმრთელობაზე. წვდომა წყალსა და სანიტარიაზე 
უმნიშვნელოვანესია სამედიცინო დაწესებულებების ფუნქციონირებისათვის, რაც, თავის მხრივ, 
მნიშვნელოვან როლს ასრულებს მოსახლეობის ჯანმრთელობის უზრუნველყოფაში. წყლის გაწმენდა და 
სასოფლო-სამეურნეო მიზნებისთვის წყლის რესურსების რაციონალური გამოყენება ხელს უწყობს არა 
მხოლოდ წყლის დაზოგვას, არამედ სასოფლო-სამეურნეო კულტურების დაცვას ქიმიური და ბიოლოგიური 
დაბინძურებისაგან. თუმცა, ეს არის დროებითი ხასიათის რისკები (ძირითადად ადგილობრივ დონეზე), 
რომლებიც დაკავშირებულია დაგეგმილი ღონისძიებების განხორციელებასთან. 

სოციალურ-ეკონომიკური განვითარება: მდინარეთა სააუზო მართვის გეგმის პროექტით 
გათვალისწინებულ ღონისძიებებს შეუძლიათ მნიშვნელოვნად შეუწყონ ხელი ალაზანი-ივრის აუზის 
მდგრად სოციალურ-ეკონომიკურ განვითარებას.  

მდინარეთა სააუზო მართვის გეგმის პროექტით გათვალისწინებული ღონისძიებები ხელს შეუწყობს 
დასაქმებას და მდინარის აუზში ცალკეული ეკონომიკური დარგების აღორძინებას, განსაკუთრებით 
მთიან ნაწილში და ისეთ ტერიტორიებზე, სადაც დაგეგმილია კომუნალური ინფრასტრუქტურის მოწყობა. 
მდინარეთა სააუზო მართვის გეგმის ღონისძიებები ხელს შეუწყობს ადგილობრივი თემების მდგრად 
განვითარებას, მოსახლეობის რაოდენობის ზრდას და სათანადო სოციალურ-ეკონომიკური პირობების 
შექმნას (დასაქმების და შემოსავლების გაზრდილი მაჩვენებლები და ცხოვრების გაუმჯობესებული 
პირობები).  

კულტურული მემკვიდრეობა: მდინარეთა სააუზო მართვის გეგმის ცალკეული ღონისძიებებით 
გათვალისწინებული  სამშენებლო სამუშაოების (მაგ., ჩამდინარე წყლების გამწმენდი ნაგებობების, 
წყალდიდობებისგან დამცავი ნაგებობების, გვირაბების, გადასასვლელების, და სხვ.) განხორციელების 
შედეგად შესაძლოა დაზიანდეს წყლის ობიექტებში ან მათ მახლობლად მდებარე აქამდე უცნობი 
არქეოლოგიური ძეგლები. აქედან გამომდინარე, მდინარეთა სააუზო მართვის გეგმის განხორციელებამ 
შესაძლოა უარყოფითი ზემოქმედება მოახდინოს. თუმცა, სგშ-ს ფარგლებში ჩატარებული შეფასების 
საფუძველზე შეგვიძლია დავასკვნათ, რომ ამ პროცესების ზემოქმედება წყლის რესურსებზე (და პირიქით 
- წყლის რესურსების მდგომარეობის ზემოქმედება კულტურული მემკვიდრეობის მართვის პროცესზე) 
მინიმალური იქნება. 

3.4. სგშ-ს მიერ შემოთავაზებული შემარბილებელი ღონისძიებები 

იდენტიფიცირებულ მოსალოდნელ ზემოქმედებებზე საპასუხოდ, სგშ-ში ჩამოყალიბებულია მდინარეთა 
სააუზო მართვის გეგმის მოსალოდნელი უარყოფითი ზემოქმედებების თავიდან აცილების, შერბილების 
ან კომპენსირებისა და მოსალოდნელი დადებითი ზემოქმედებების ხელშემწყობი ღონისძიებები. სგშ-
ში შემოთავაზებულია ორი სახის შემარბილებელი ღონისძიებები: 

1.	 მდინარეთა სააუზო მართვის გეგმაში გასათვალისწინებელი რეკომენდაციები (გეგმის მიღებამდე 
ან დამტკიცებამდე), რომლებიც მოიცავს იმ დამატებით ღონისძიებებს ან ქმედებებს, რომლებიც 
გათვალისწინებული უნდა იყოს მდინარეთა სააუზო მართვის გეგმის (და განსაკუთრებით ღონის-
ძიებათა პროგრამიდან განხორციელების პირველი ციკლისთვის განსაზღვრული ღონისძიებების) 
საბოლოო ვარიანტის მომზადების დროს;

2.	 ღონისძიებები და პირობები, რომლებიც უნდა შეასრულოს შესაბამისმა უწყებამ მდინარეთა სააუზო 
მართვის გეგმის განხორციელების დროს. ასევე კვლევები, რომლებიც უნდა ჩატარდეს მდინარეთა 
სააუზო მართვის გეგმის განხორციელების ფარგლებში კონკრეტული პროექტებისა და ღონისძიებების 
შესახებ სათანადო გადაწყვეტილებების მისაღებად. აღნიშნული ღონისძიებებისა და პირობების 
შესრულების ზედამხედველობა გარემოს დაცვისა და სოფლის მეურნეობის სამინისტრომ უნდა 
უზრუნველყოს. 

მდინარეთა სააუზო მართვის გეგმა არ უჭერს მხარს ალაზანი-ივრის აუზში ჰიდროენერგეტიკის 
განვითარებასა და ჰესების მშენებლობას. ახალი ჰესები, რომლებიც აუზში უნდა აშენდეს, მნიშვნელოვან 
ზემოქმედებას მოახდენენ სგშ-ში განხილულ გარემოსა და ადამიანის ჯანმრთელობასთან 
დაკავშირებულ ცალკეულ საკითხებზე. ამიტომ, აუზში დაგეგმილი ჰესების მშენებლობით გამოწვეულ 
ცალკეულ გარემოსდაცვით ასპექტებთან მიმართებით სგშ-ს ფარგლებში კონკრეტული რეკომენდაციები 
შემუშავდა.

ქვემოთ წარმოდგენილია სგშ-ს მიერ შემოთავაზებული ძირითადი ღონისძიებების მოკლე მიმოხილვა:

3.4.1. მდინარეთა სააუზო მართვის გეგმაში გასათვალისწინე-
ბელი ღონისძიებები 

წყლის რესურსები

•	მდინარის აუზში ქვიშა/ხრეშის მოპოვების ინტენსიური ხასიათის გათვალისწინებით მნიშვნელოვანია 
ამ საქმიანობის მდგრადი მეთოდით წარმოების უზრუნველყოფა. აქცენტი უნდა გაკეთდეს 
მონიტორინგის გეგმების შექმნაზე, რომლებიც უზრუნველყოფენ ქვიშის/ხრეშის ამოღებასა 
და ნატანის გადაადგილების ცვლილებასთან დაკავშირებულ ინფორმაციას. ეს ინფორმაცია 
გადაწყვეტილებების მიმღებ პირებს მოპოვების ადგილებიდან ქვედა და ზედა დინებაში  ქვიშის/
ხრეშის ამოღების ხანგრძლივვადიანი ზემოქმედებების შეფასებასა და შერბილების ან მართვის 
ისეთი ღონისძიებების შემუშავებაში დაეხმარება, როგორიცაა, მაგალითად, მდინარეების ბუნებრივი 
პირობების ხელშემწყობი რეგლამენტები.

•	მდინარეთა სააუზო მართვის გეგმის პროექტით გათვალისწინებული ტრენინგებისა და ცნობიერების 
ამაღლების პროგრამები უნდა მოიცავდეს სარწყავი წყლის გამოყენების ოპტიმიზაციის საუკეთესო 
პრაქტიკის მაგალითებს და მეთოდებს (მაგ., სასოფლო-სამეურნეო კულტურების მორწყვა მათი 

ზრდის მნიშვნელოვან ეტაპებზე, გვალვების დროს, რწყვა ღამის საათებში, და სხვ.). გარდა ამისა, 
მიზანშეწონილია რეგიონში სხვადასხვა სახის წყალმომხმარებლების მიერ წყლის ეფექტიანად 
გამოყენების პილოტური პროექტების განხორციელება, რაც ხელს შეუწყობს ინფორმაციის გავრცე-
ლებას და ადგილობრივი მოსახლების ინფორმირებულობისა და უნარ-ჩვევების გაძლიერებას, აგრეთ-
ვე კლიმატის მოსალოდნელი ცვლილებების შედეგების შერბილებისა ან მათთან ადაპტაციისათვის 
მზადყოფნის დონის ამაღლებას.

ბუნებრივი საფრთხეები 

•	ბუნებრივი საფრხეებისთვის (განსაკუთრებით, წყალდიდობები/წყალმოვარდნები) მზადყოფნის 
დონის ასამაღლებლად მდინარეთა სააუზო მართვის გეგმაში გათვალისწინებული უნდა იყოს 
კაშხლების/წყალსაცავების რეაბილიტაციის სამოქმედო გეგმის მომზადება, აგრეთვე კაშხლების/
წყალსაცავების (განსაკუთრებით სარწყავი მიზნით გამოყენებული წყალსაცავების) ტექნიკური 
მდგომარეობის კვლევა მათი შესაძლო დაზიანების ხარისხისა და მასშტაბების დასადგენად. 

კლიმატის ცვლილება

•	მიზანშეწონილია მდინარეთა სააუზო მართვის გეგმაში ისეთი ღონისძიებების განხორციელების 
გათვალისწინება, როგორიცაა: (i) კახეთის რეგიონში გვალვაგამძლე სასოფლო-სამეურნეო კულ-
ტურების გამოცდა და პოპულარიზაცია; და (ii) ამ მიდგომების აუცილებლობის შესახებ მოსახლეობის 
ცნობიერების დონის ამაღლება. 

ბიომრავალფეროვნება, ჰაბიტატები და დაცული ტერიტორიები  

•	ბიომრავალფეროვნებაზე დადებითი ზემოქმედებებს გასაძლიერებლად, სასურველია ორგანული 
მეურნეობები შეიქმნას სპეციალური დაცული ტერიტორიების ფარგლებში არსებულ სასოფლო-
სამეურნეო ტერიტორიებზე და ყორუღისა და ივრის აღკვეთილების მახლობლად, აგრეთვე ალაზნის 
დაგეგმილი ზურმუხტის უბნების (მდინარეები ინაბოტი, აფენი, ოლე, და სხვ.) გარშემო და ალაზნის 
ბუნებრივი ძეგლისა და ვაშლოვანის ეროვნული პარკის სიახლოვეს (სოფლები საბათლო, ფიროსმანი).  

•	მიზანშეწონილია მდინარეთა სააუზო მართვის გეგმის განხორციელების პირველ ციკლში 
გათვალისწინებული იყოს კონკრეტული კვლევები ალაზანი-ივრის აუზში ყველაზე მაღალი საფრთხის 
ქვეშ მყოფი მტკნარი წყლის სახეობების გამოსავლენად და მტკნარი წყლის ბიომრავალფეროვნებაზე 
ძირითადი საფრთხეების და ზემოქმედებების შესაფასებლად.

•	მდინარეთა სააუზო მართვის გეგმით დალის წყალსაცავისთვის გათვალისწინებული სპეციალური 
ღონისძიებები დადებით ზემოქმედებას მოახდენს ჭალის ტყეებზე, თუმცა ეს ღონისძიებები 
განხორციელების პირველ ციკლში არ არის გათვალისწინებული. ბიომრავალფეროვნების 
შემადგენლობისათვის დალის წყალსაცავის მნიშვნელობის გათვალისწინებით, მიზანშეწონილია 
დალის წყალსაცავთან დაკავშირებული ღონისძიებების მდინარეთა სააუზო მართვის გეგმის 
განხორციელების პირველ ციკლში ჩართვა.  

ჯანდაცვა

•	საყოფაცხოვრებო მომხმარებლების მიერ წყლის ეფექტიანად გამოყენების საჯარო კამპანიების 

შედეგების გასაძლიერებლად, კომუნიკაციის გეგმაში (რომლის მომზადება გათვალისწინებულია 
მდინარეთა სააუზო მართვის გეგმით) სასურველია შემდეგი საკითხების შეტანა: (i) ინფორმაცია 
საყოფაცხოვრებო ჩამდინარე წყლების ჩაშვებასთან დაკავშირებული რისკების შესახებ; და (ii) 
თანამედროვე ტექნიკის (მაგ., სარეცხი მანქანის, ჭურჭლის სარეცხი მანქანის, და სხვ.) გამოყენების 
მნიშვნელობა წყლის ეფექტიანად მოხმარებისთვის.

•	ავარიების მონიტორინგისა და  მათი შედეგების ლიკვიდაციის (ადრეული გამოვლენის, შეტყობინების, 
და ა.შ. ჩათვლით) სისტემების შემუშავება გათვალისწინებული უნდა იყოს მდინარეთა სააუზო 
მართვის გეგმის მიერ განსაზღვრულ დამატებით ღონისძიებებში „წყლის რესურსების მონიტორინგის 
პროგრამისა და გარემოსდაცვითი კონტროლის განხორციელება“.

სოციალურ-ეკონომიკური ასპექტები  

•	მიზანშეწონილია ალაზანი-ივრის სააუზო მართვის გეგმის ღონისძიებებში გარემოსდაცვითი 
გადასახადების სისტემის შემუშავების გათვალისწინება მოკლე და ხანგრძლივვადიან პერსპექტივაში 
ღონისძიებების განხორციელების ხარჯების დასაფარად. 

3.4.2. მდინარეთა სააუზო მართვის გეგმის განხორციელების ღო-
ნისძიებები და პირობები  

პრიორიტეტული ტერიტორიები და ადგილები 

•	მოსახლეობისა და ინფრასტრუქტურის დაცვის მიზნით, ღვარცოფსაწინააღმდეგო ნაგებობები უნდა 
მოეწყოს ყველა ღვარცოფული მდინარის შუა წელში. კერძოდ, ისეთ ხევებსა და მდინარეებზე, 
როგორიცაა დურუჯი, თელავის ხევი, კაბალი, ლაგოდეხის ხევი, შრომის ხევი, ნინოს ხევი, ავანის ხევი, 
თურდო, ხოდაშნის ხევი. უპირატესობა უნდა მიენიჭოს ხერხეულიძის დამბის მსგავსი ნაგებობების 
მოწყობას.

•	ჩამდინარე წყლების გამწმენდი ნაგებობა პირველ რიგში საგარეჯოში უნდა აშენდეს. 

•	ადრეული გაფრთხილების სისტემები უნდა განთავსდეს ყველა წყალსაცავის ქვედა ბიეფში და მაღალი 
რისკის შემცველი ისეთი მდინარეების ხეობებში, როგორიცაა დურუჯი, ლაგოდეხის ხევი, ნინოს ხევი, 
შრომის ხევი, ჩელთი, სტორი, თელავის ხევი,  თურდო და ხოდაშნის ხევი. 

•	არსებული სარწყავი სისტემების რეაბილიტაცია და ახალი სისტემების მშენებლობა პირველ რიგში 
საგარეჯოში და დედოფლისწყაროში უნდა განხორციელდეს, სადაც გვალვის პრობლემა ყველაზე 
მწვავედ დგას. ამის შემდეგ აღნიშნული სამუშაოები სიღნაღში, ახმეტასა და გურჯაანში უნდა ჩატარდეს. 

მდინარეთა სააუზო მართვის გეგმით გათვალისწინებული სპეციფიკური 
პროექტების შინაარსი და შეფასება  

•	მიზანშეწონილია მდინარეების ივრისა და ალაზნის მთელ სიგრძეზე არსებული ჭალის ტყეების 
ფარგლებში ეკოლოგიური თვალსაზრისით პრიორიტეტული ზონების, საკომპენსაციო ზონებისა და 

ისეთი ზონების იდენტიფიცირება, სადაც არ არის დაწესებული შეზღუდვები, ან არ არის საინტერესო 
კონსერვაციის თვალსაზრისით. ზონირების ეს სქემა ინფრასტრუქტურულ პროექტებს დაეხმარება 
შესაბამისი მოთხოვნების შესრულებაში და გააუმჯობესებს მდინარეების ეკოლოგიურ სტატუსს4. 
ზონირების სქემის გამოყენებით ასევე შესაძლებელი იქნება ჭალების აღდგენის ღონისძიებების 
ჩასატარებლად პრიორიტეტული ადგილების იდენტიფიცირება. 

•	წყალაღების ლიცენზირების/კონტროლის სისტემის შემუშავების დროს გათვალისწინებული უნდა 
იყოს გარემოსდაცვითი ხარჯის უზრუნველყოფა, აგრეთვე ძირითადი სახეობებისა და ჰაბიტატების 
სასიცოცხლო ციკლისა და მათი კონსერვაციის მოთხოვნები. 

•	უნდა განისაზღვროს წყალაღების ზღვრული სიდიდეები, ხოლო ლიცენზიები უნდა გაიცეს აღნიშნული 
ზღვრული სიდიდეების ფარგლებში წყლის ობიექტებში წყალზე დამოკიდებული სახეობებისა და 
ჰაბიტატებისთვის ხანგრძლივ ვადებში საჭირო წყლის რაოდენობის უზრუნველსაყოფად.  

•	ახალი ინფრასტრუქტურისთვის (მაგ., წყლის გამწმენდი ახალი ნაგებობები ან წყალარინების 
სისტემები) ტერიტორიების შერჩევა უნდა მოხდეს ალტერნატივების ანალიზის (სასურველია 
ჩატარდეს გზშ-ს ფარგლებში) საფუძველზე შემდეგი კრიტერიუმების გათვალისწინებით:

•	უპირატესობა უნდა მიენიჭოს უკვე სახეცვლილ ჰაბიტატებსა და მეორადი მცენარეული საფარის 
მქონე ტერიტორიებს;

•	სამშენებლოდ არ უნდა შეირჩეს სენსიტიური ჰაბიტატები (ტყეები, ჭარბტენიანი ტერიტორიები, 
ნაკლებად სახეცვლილი ტერიტორიები);

•	არ უნდა შეირჩეს ტერიტორიები, სადაც ფიქსირდება წითელ ნუსხაში შეტანილი სახეობები. 

•	სასურველია, რომ არსებული სადრენაჟე სისტემების რეაბილიტაციის ან ახალი სადრენაჟე სისტემების 
მშენებლობის გზშ-ში გათვალისწინებული იყოს ჩამდინარე წლების გაწმენდის შესაფერისი 
მეთოდები და წყალჩაშვების პუნქტების სათანადო ადგილმდებარეობა, აგრეთვე მოცემული იყოს 
ალტერნატივების ანალიზი.  ალტერნატიული მეთოდებს განეკუთვნება, მაგ., გამწმენდი სალექარები, 
ხელოვნური ჭარბტენიანი ტერიტორიები და გამთანაბრებელი გუბურები. 

•	ჩამდინარე წყლების ახალი გამწმენდი ნაგებობების პროექტების გარემოზე ზემოქმედების შეფასების 
პროცესში დეტალურად უნდა იქნეს შესწავლილი ზემოქმედება ბიომრავალფეროვნებაზე, მათ შორის 
წითელ ნუსხაში შეტანილ სახეობებზე. უნდა ჩატარდეს საველე კვლევები ფლორისა და ფაუნის იმ 
სახეობების, განსაკუთრებით წითელ ნუსხაში შეტანილი სახეობების გამოსავლენად, რომლებიც 
შესაძლოა მოექცნენ სამშენებლო სამუშაოების უარყოფითი ზემოქმედების ქვეშ. 

•	თითოეული ინფრასტრუქტურული პროექტის ფარგლებში უნდა მომზადდეს ჯანმრთელობის დაცვის 
მართვის გეგმა იმ საფრთხეებზე რეაგირებისათვის,  რომლებიც შესაძლოა წარმოიქმნას სამუშაოების 
განხორციელების დროს. გეგმებში გათვალისწინებული უნდა იყოს ქმედებები, რომლებიც 
უზრუნველყოფენ: (i) სხეულის დაზიანების ან უარყოფითი ზემოქმედების შემთხვევების დროულად 
გამოვლენას; (ii) გადაუდებელი სამედიცინო დახმარების ადგილზე გაწევას, (iii) საჭიროების 
შემთხვევაში დაზარალებული ადამიანის გადაყვანას უახლოეს, სათანადოდ აღჭურვილ სამედიცინო 
დაწესებულებაში დამატებითი სამედიცინო დახმარების მისაღებად.   

•	მდინარეთა სააუზო მართვის გეგმის განხორციელებასთან დაკავშირებულია ისეთი რისკის თავიდან 
აცილება, როგორიცაა მოსახლეობისა და  სამედიცინო დაწესებულებებისათვის წყლის მიწოდების 
დროებითი შეფერხება, შესაძლებელია როგორც ალტერნატიული წყალმომარაგებით, ასევე სათანადო 
საკომუნიკაციო და ცნობიერების ამაღლების კამპანიებით. 

(4) რეკომენდაცია მომზადებულია კვლევის - ჰიდრომორფოლოგიური პირობების აღდგენის პრიორიტეტები 
ავსტრიაში საფუძველზე, რომელიც შესულია სახელმძღვანელო დოკუმენტში - ევროკავშირის გარემოსდაცვითი 
კანონმდებლობის მოთხოვნები ჰიდროენერგეტიკის მიმართ, ევროპის კომისია, 2018 წ. 

მონიტორინგი და მონაცემების შეგროვება 

•	აუზის ფარგლებში ახალი ჰიდროლოგიური დაკვირვების სადგურები უნდა მოეწყოს ისეთ ადგილებში,  
მდინარეების კალაპოტებში, სადაც ხშირია ღვარცოფები, წყალდიდობები, წყალაღების-
წყალჩაშვების პუნქტებთან ახლოს, აგრეთვე ჰესების წყალსაცავების ზედა და ქვედა ბიეფში. კერძოდ, 
ჰიდროლოგიური დაკვირვების სადგურები (წყლის დონის გაზომვა) უნდა განთავსდეს მდინარე ივრის 
გასწვრივ: სიონის წყალსაცავის ზედა და ქვედა ბიეფში, პალდოს წყალსაცავის ზედა და ქვედა ბიეფში, 
დალის წყალსაცავის ზედა და ქვედა ბიეფში და მდინარე ივრის აუზში არსებულ სარწყავ არხებზე. 
ჰიდროლოგიური დაკვირვების სადგურები უნდა მოეწყოს მდინარე ალაზნის აუზშიც: მდინარე ალაზნის 
მაგისტრალურ სარწყავ არხზე, სამყურისწყალი 1 ჰესის ზედა და ქვედა ბიეფში, მდინარეებზე ილტო, 
სტორი, თურდო, ლოპოტა, ინწობა, ჩელთი, შრომის ხევი, დურუჯი, ბურსა, ჭერმისწყალი, კაბალი, ნინოს 
ხევი და ლაგოდეხის ხევი. 

შესწავლა და სპეციალური კვლევები 

•	კაშხლების მართვის გზით ნატანის გადაადგილების უწყვეტობის უზრუნველსაყოფად, პირველ რიგში, 
აუცილებელია კვლევის ჩატარება და კაშხლების/წყალსაცავების, მაგ., ფარების მდგომარეობის 
დადგენა. ნატანის გადაადგილების უწყვეტობის უზრუნველსაყოფად აუცილებელია წყალსაცავების 
წყალგამშვები ფარების რეაბილიტაცია. აუცილებელია ნატანი მასალის მოძრაობის მიმართულებისა 
და სიჩქარის და ნატანი მასალის მოცულობის შესწავლა. ასევე საჭიროა მდინარეების ბუნებრივთან 
მიახლოებული პირობების (სიჩქარე და მოცულობა) დადგენა, რომლის საფუძველზეც უნდა მოხდეს  
ნატანის გადაადგილების უწყვეტობის უზრუნველყოფა.  

•	მიზანშეწონილია სპეციალური კვლევების ჩატარება ყორუღისა და ივრის აღკვეთილებში დაცულ 
სახეობებსა და ჰაბიტატებზე მდინარეების ჰიდრომორფოლოგიური ცვლილებების, წყალაღებისა და 
დაბინძურების ზემოქმედების დასადგენად, რომელთა შედეგების საფუძველზე შესაძლებელი იქნება 
შესაბამისი საკონსერვაციო ღონისძიებების დაგეგმვა.   

•	ნატანის გადაადგილების გაუმჯობესების პროექტების დაგეგმვისა და მომზადების ფარგლებში უნდა 
ჩატარდეს თევზებისა და უხერხემლოების დეტალური შესწავლა და შეფასება. მაგალითად, კვლევები 
უნდა ჩატარდეს დალის წყალსაცავზე დაგეგმილი ისეთი ღონისძიებების განხორციელებამდე, 
როგორიცაა დატბორვის ბუნებრივი რეჟიმის აღდგენა და ინფრასტრუქტურის გაუმჯობესება (მაგ., 
ფარების აღდგენა).

•	თევზების სახეობების ქვირითობის ადგილების დაცვა უზრუნველყოფილ უნდა იქნეს მასალების და 
ნატანის მოპოვების რეგლამენტებით.  უნდა შეიზღუდოს მასალების და ნატანის ამოღების დროს მძიმე 
ტექნიკის მუშაობა მდინარის კალაპოტში. სავალდებულო უნდა იყოს გამყოფი ზღუდეების მოწყობა 
ინერტული მასალების მოპოვების ადგილებსა და მდინარის ნაკადს შორის.  

დაინტერესებულ მხარეთა ჩართულობა 

•	ჭალის ჰაბიტატების გაუმჯობესებისა და დივერსიფიკაციის დეტალური პროექტების მომზადების 
პროცესში ჩართული უნდა იყვნენ დაცული ტერიტორიების სააგენტო, ივრისა და ჭაჭუნას აღკვეთილების 
ადმინისტრაცია და სხვა დაინტერესებული მხარეები მდინარე ივრის გასწვრივ მდებარე ტუგაის ტიპის 
ტყეების ბუნებრივ ჰაბიტატებზე გაუთვალისწინებელი ზემოქმედების თავიდან ასაცილებლად.

•	მდინარეთა სააუზო მართვის გეგმასთან დაკავშირებულ ღონისძიებებში (მაგ.,სამშენებლო სამუ-
შაოები, ჩამდინარე წყლების გამწმენდი ნაგებობების ექსპლუატაცია) მაქსიმალურად უნდა იქნენ 

დასაქმებული ადგილობრივი თემების წარმომადგენლები. ამისათვის საჭიროა ადგილობრივი 
მოსახლეობისათვის სპეციალური კამპანიებისა და შესაძლებლობების გაძლიერების ღონისძიებების 
(ტრენინგები, სემინარები, და სხვ.) ჩატარება.

3.4.3. ჰიდროენერგეტიკის სამომავლო განვითარებასთან დაკავ-
შირებული ღონისძიებები 

•	5 წლიან პერიოდში ალაზანი-ივრის აუზში დაახლოებით 5 ჰესის მშენებლობა იგეგმება. გრძელვადიან 
პერსპექტივაში მოსალოდნელია მათი რაოდენობის კიდევ უფრო გაზრდა. მომავალში მოსალოდნელი 
კუმულაციური ზემოქმედების პრობლემის მოსაგვარებლად, აუცილებელია ენერგეტიკულ სექტორში 
მომზადებული შესაბამისი სტრატეგიული დოკუმენტის სგშ-ს ჩატარება, რომელიც შეისწავლის აუზში 
ჰიდროენერგეტიკის განვითარებით გამოწვეულ შესაძლო ზემოქმედებას. სგშ-ს ფარგლებში საჭიროა  
გარემოსდაცვით ხარჯზე არსებული და დაგეგმილი ჰესების კუმულაციური ზემოქმედების ანალიზი, 
კერძოდ, ისეთი საკითხების შესწავლა, როგორიცაა (i) ზედაპირული წყლის ხელმისაწვდომობა, (ii) 
კლიმატის ცვლილების მოსალოდნელი შედეგები (მდინარეების ხარჯზე მოსალოდნელი ზემოქმედების 
ჩათვლით) და (iii) თევზების მიგრაცია. 

•	გარემოსდაცვითი ხარჯი ძალიან მნიშვნელოვანია მდინარის მორფოლოგიის და ჰაბიტატების 
შენარჩუნებისათვის, აგრეთვე წყლის იმ რაოდენობის დასადგენად, რომელიც შეიძლება გაშვებულ 
უნდა იქნეს სარწყავ სისტემებში და დაგუბებულ იქნეს წყალსაცავებში. საქართველოს პრაქტიკაში 
მიღებული  გარემოსდაცვითი ხარჯი (საშუალო მრავალწლიური ხარჯის 10%) ვერ უზრუნველყოფს 
მდინარის მორფოლოგიის შენარჩუნებას, რადგან თავად გარემოსდაცვითი ხარჯის განსაზღვრის 
მიდგომა მოძველებულია (ის ემყარება საბჭოთა კავშირის დროს არსებულ სტანდარტებსა და ნორმებს 
და ვერ აკმაყოფილებს თანამედროვე მოთხოვნებს). ამიტომ აუცილებელია, რომ გარემოსდაცვითი 
ხარჯი (თითოეული მდინარისათვის ცალ-ცალკე) საერთაშორისო გამოცდილებასა და მეთოდოლოგიაზე 
დაყრდნობით განისაზღვროს და კანონის სახე მიიღოს (გარემოსდაცვითი ხარჯის სიდიდე უნდა 
ჩაიწეროს კანონში და შესაბამისად დარეგულირდეს). აუცილებელია გარემოსდაცვითი ხარჯის 
კონტროლი წყალსაცავების ზედა და ქვედა ბიეფში, ჰესებთან და სარწყავ სისტემებთან.  

ალაზანი-ივრის სააუზო მართვის გეგმის სგშ არის საქართველოში მდინარეთა სააუზო მართვის გეგმისთვის 
ჩატარებული პირველი სგშ და ერთ-ერთია ქვეყანაში ჩატარებული მცირერიცხოვანი სგშ-ებიდან.  
ალაზანი-ივრის სააუზო მართვის გეგმის სგშ-ს განხორციელებით მიღებულ იქნა შემდეგი გამოცდილება:

•	მდინარეთა სააუზო მართვის გეგმებსა და სგშ-ს შორის გარკვეული მსგავსება არსებობს, კერძოდ 
მდინარეთა სააუზო მართვის გეგმები და სგშ:

•	მიზნად ისახავს გარემოს ხარისხის გაუმჯობესებას;

•	მოიცავს სხვადასხვა გარემოსდაცვითი ასპექტების ანალიზს;

•	მოითხოვს საზოგადოების მონაწილეობას და კონსულტაციებს დაინტერესებულ მხარეებთან. 

აქედან გამომდინარე, მდინარეთა სააუზო მართვის გეგმებთან მიმართებით სგშ-ს გამოყენების დროს 
აუცილებელია გამოირიცხოს ამ პროცესების შესაძლო ურთიერთგადაფარვა და სგშ ჩატარდეს ისე, რომ 
მან მაქსიმალური სარგებელი და დამატებითი ღირებულება შესძინოს მდინარეთა სააუზო მართვის 
გეგმის მომზადების პროცესს. 

•	ალაზანი-ივრის სააუზო მართვის გეგმის პროექტის სგშ-მ აჩვენა, რომ მდინარეთა სააუზო მართვის 
გეგმის განხორციელებას ძირითადად დადებითი ზემოქმედება ექნება. რაც შეეხება უარყოფით 
ზემოქმედებებს, ისინი დაკავშირებული იქნება კონკრეტულ პროექტებთან, ექნებათ ლოკალური 
ხასიათი და მათი ეფექტიანად შერბილება შესაძლებელი იქნება შესაბამისი შემარბილებელი 
ზომებით.  

•	სგშ-ში ჩამოყალიბებული შემარბილებელი ღონისძიებების უმეტესობა მიზნად ისახავს გარემოსა 
და ადამიანის ჯანმრთელობაზე მდინარეთა სააუზო მართვის გეგმის დადებითი ზემოქმედებების 
ხელშეწყობასა და გაძლიერებას. 

•	აუცილებელია კომუნიკაცია მდინარეთა სააუზო მართვის გეგმის მომზადების კოორდინაციაზე 
პასუხისმგებელ უწყებასა და დოკუმენტის მომზადებაში ჩართულ ექსპერტებთან სგშ-ს მიერ 
შემოთავაზებული წინადადებისა და მდინარეთა სააუზო მართვის გეგმაში მათი გათვალისწინების 
გზების განხილვის მიზნით. 

•	სგშ-ს პილოტური პროექტი ასევე წარმოადგენს მასში ჩართული პირების, მათ შორის ეროვნული 
ექსპერტების, შესაძლებლობების გაძლიერებისა და სგშ-ს შესახებ ინფორმირებულობის დონის 
ამაღლების საშუალებას. 

•	უნდა აღინიშნოს, რომ COVID 19-ის პანდემიის გამო დაწესებულმა შეზღუდვებმა სგშ-ს პილოტური 
პროექტის განხორციელების პროცესზე უარყოფითი ზემოქმედება იქონია. შეზღუდვების (მათ 
შორის შეკრების შეზღუდვის) გამო ვერ მოხერხდა ეროვნული ექსპერტებისა და სხვა მთავარი 
დაინტერესებული მხარეებისთვის დაგეგმილი ტრენინგების სრულფასოვნად ჩატარება. ამიტომ,  
ეროვნული ექსპერტების მეორე ტრენინგი ვებინარის სახით ჩატარდა, რაც ტრადიციულ ტრენინგთან 
შედარებით ნაკლებად ეფექტიანი აღმოჩნდა. გადაადგილებაზე დაწესებული შეზღუდვების გამო 
სგშ-ს ანგარიშის მომზადების პროცესში ვერ მოხერხდა ალაზანი-ივრის აუზში ეროვნული ექპერტების 
მივლინება და საქართველოში საერთაშორისო ექსპერტის ჩამოყვანა, რამაც ჯგუფურ მუშაობას ხელი 
შეუშალა. მიუხედავად იმისა, რომ მუშაობის პროცესში გამოყენებულ იქნა ონ-ლაინ კომუნიკაციის 
საშუალებები, ასეთმა მიდგომამ, ვებინარის მსგავსად, ვერ უზრუნველყო ცოდნისა და გამოცდილების 
სრულყოფილად გაზიარება.  

4. მიღებული გამოცდილება

•	სგშ-ს ფარგლებში ჩატარებული ანალიზის შედეგად გამოიკვეთა გარკვეული მონაცემებისა და 
ინფორმაციის სიმცირე და ხარვეზები: 

•	ბიომრავალფეროვნების მონიტორინგის სისტემა ახლა ყალიბდება და შესაბამისად, მონაცემები 
მოწყვლად და გადაშენების საფრთხის წინაშე მყოფ სახეობებზე ძალიან მწირია, ან საერთოდ არ 
არსებობს.

•	მიწისქვეშა წყლების მონიტორინგი 2013 წელს განახლდა. ეტაპობრივად მიმდინარეობს 
მონიტორინგის ქსელის მოდერნიზაცია. ამჟამად მონიტორინგი 33 სადგურზე ხორციელდება. 
დაკვირვების სადგურების რაოდენობა და მიღებული მონაცემები არ არის საკმარისი აუზის 
მიწისქვეშა წყლების ხარისხისა და რაოდენობის ზუსტად შესაფასებლად. 

•	კახეთში ნიადაგების მონიტორინგი სისტემატურ ხასიათს არ ატარებს და არ იძლევა ხარისხობრივი 
ანალიზისა და შეფასების შესაძლებლობას.

•	ადამიანის ჯანმრთელობაზე ქიმიური ნივთიერებებით წყლის დაბინძურების ზემოქმედება 
საქართველოში არ არის კარგად შესწავლილი. ისეთი დაავადებების, მათ შორის ნაწლავური 
ინფექციების, რომლებიც შესაძლოა წყლის დაბინძურებით იყოს გამოწვეული, წყაროების 
იდენტიფიცირების და შესწავლის ეროვნული სისტემა სათანადოდ ვერ მუშაობს. დაავადებათა 
კონტროლისა და საზოგადოებრივი ჯანდაცვის ეროვნული ცენტრი, რომელიც დაავადებების 
გავრცელების შემთხვევებს იკვლევს, 2022 წლისთვის მონიტორინგის სისტემის გაუმჯობესებას 
გეგმავს.  

წყლის რესურსების მართვის შესახებ კანონის პროექტის მიხედვით მდინარეთა სააუზო მართვის 
გეგმების მომზადება დაგეგმვის სტანდარტული პროცედურა გახდება და მდინარეთა სააუზო მართვის 
თითოეული გეგმა სგშ-ს დაექვემდებარება. გარდა ამისა, სგშ-ს დაექვემდებარება ისეთი სტრატეგიული 
დოკუმენტებიც, რომლებმაც შესაძლოა ზემოქმედება მოახდინონ წყლის რესურსებზე, როგორიცაა, 
მაგალითად ჰიდროენერგეტიკის, საწყლო ტრანსპორტისა და სივრცითი განვითარების გეგმები. წყლის 
რესურსების მართვის სექტორში სგშ-ს ეფექტიანად გამოყენების უზრუნველსაყოფად მიზანშეწონილია: 

•	სახელმძღვანელოს მომზადება: საქართველოში სგშ-ს პრაქტიკაში გამოყენების ზოგადი 
სახელმძღვანელო 2016 წელს მომზადდა. თუმცა, მდინარეთა სააუზო მართვის გეგმების სპეციფიკური 
ხასიათის გათვალისწინებით, მიზანშეწონილია ახალი სახელმძღვანელოს მომზადება, რომელიც 
შეეხება კონკრეტულად მდინარეთა სააუზო მართვის გეგმების სგშ-ს. სახელმძღვანელოში 
წარმოდგენილი უნდა იყოს მდინარეთა სააუზო მართვის გეგმების სგშ-ს ჩატარების კონკრეტული 
რეკომენდაციები როგორც სგშ-ს შინაარსთან, ასევე პროცედურებთან დაკავშირებით. 

•	დამგეგმავი ორგანოების სგშ-თან დაკავშირებული შესაძლებლობების გაძლიერება: სტრატეგიული 
დოკუმენტის მომზადებაზე პასუხისმგებელი უწყება ვალდებულია, სგშ-ს ჩატარება გარემოსდაცვითი 
შეფასების კოდექსის შესაბამისად უზრუნველყოს. აქედან გამომდინარე, აუცილებელია, რომ მას 
ჰქონდეს სგშ-თან დაკავშირებული ამოცანების, როგორიცაა სგშ-ს ექსპერტების შერჩევა, სგშ-ს 
პროცესში გარემოს დაცვისა და სოფლის მეურნეობის სამინისტროსა და  სხვა სახელმწიფო 
უწყებებთან კომუნიკაციის უზრუნველყოფა, სგშ-ში შემოთავაზებული წინადადებების სტრატეგიულ 
დოკუმენტში გათვალისწინება, და სხვ., შესასრულებლად საჭირო შესაძლებლობები. შესაძლებელია 
ჩატარდეს  სგშ-ს შესახებ ცნობიერების ამაღლების ღონისძიებები (მაგ., მცირემასშტაბიანი 
სემინარების ჩატარება და საინფორმაციო მასალების გავრცელება),  აგრეთვე წყლის რესურსების 
მართვის სექტორის დამგეგმავი ორგანოების ტრენინგები.

•	საბიუჯეტო საკითხებზე დისკუსიის ხელშეწყობა: სგშ-ს ჩასატარებლად აუცილებელია შესაბამისი 
დამგეგმავი ორგანოების ბიუჯეტიდან საჭირო სახსრების გამოყოფა. აქედან გამომდინარე, 
აუცილებელია, რომ იმ დროს, როდესაც მდინარეთა სააუზო მართვის გეგმებისთვის სგშ-ს ჩატარება 
სავალდებულო გახდება, გარანტირებული იყოს შესაბამისი რესურსების ხელმისაწვდომობა. ვინაიდან 
სახსრების გამოყოფას შესაძლოა დიდი დრო დასჭირდეს, მიზანშეწონილია, რომ ამ საკითხის 
განხილვის დაწყება წყლის რესურსების მართვის შესახებ კანონის მიღებისთანავე დაიწყოს. 

•	გამოცდილების გაზიარება: წყლის რესურსების მართვის სექტორში რამდენიმე სგშ-ს ჩატარების 
შემდეგ შესაძლებელია სემინარის მოწყობა მიღებული გამოცდილების განხილვისა და ამ დარგში 
სგშ-ს განვითარების სამომავლო ნაბიჯების განსაზღვრის მიზნით.  

5. წყლის რესურსების მართვის სექტორში 
სგშ-ს ჩატარების რეკომენდაციები  



თბილისი, 2020

